
Bismillahirrahmanirrahim,

Assalamualalkum Warahmatullahi Wabarakatuh

dan Salam Sejahtera.

Terlebih dahulu, marilah kita memanjatkan
kesyukuran ke hadrat Allah SWT kerana dengan
1zin-Nya, kita dapat bersama-sama pada hari ini
dalam Majlis Peluncuran Pertandingan Pidato
Piala Pengerusi MARA 2026.

Hadirin sekalian,

Penganjuran pertandingan ini merupakan satu
Inisiatif strategik MARA dalam membangunkan
modal insan yang bukan sahaja cemerlang
akademik, tetapi juga mampu berfikir secara
kritis, berkomunikasi secara berkesan dan

memimpin dengan berwibawa.

Selaras dengan tema “MARA 60 Tahun: Melakar

Kejayaan, Membina Peradaban”, kita ingin



memastikan bahawa generasi muda MARA bukan
sekadar pemerhati, tetapi menjadi suara yang

mampu mencorakkan masa depan negara.

Apa yang lebih membanggakan, pertandingan ini
telah menerima 102 penyertaan daripada seluruh
Institusi Pendidikan MARA (IPMA).

Melalui penyertaan ini serta sokongan hebahan
digital dan siaran langsung, program ini dijangka
mencapai anggaran lebih 160,000 “eyeballs”
merangkumi pelajar, tenaga pengajar, ibu bapa
serta komuniti MUAFAKAT dan warga MARA di

seluruh negara.

Ini menjadikan platform ini bukan sahaja signifikan
dari sudut pembangunan pelajar, tetapi juga
memberikan nilai pendedahan dan penjenamaan
yang luas kepada semua rakan strategik dan
penaja yang bersama-sama menjayakan inisiatif

Ini.



Hadirin yang dihormati,

Di kesempatan ini, saya Ingin merakamkan
setinggi-tinggi penghargaan dan terima kasih

kepada semua penaja dan rakan strategik:

. Bank Simpanan Nasional (BSN) selaku
Penaja Platinum

. Penerbit Mahir — Penaja Emas

. BHPetrol — Penaja Perak

. Spectra Global Security — Penaja Gangsa

. Rural Capital — Penaja Gangsa

. muafakatPAY — Penaja Gangsa

. Cremiu — Penaja Gangsa

Sokongan yang diberikan bukan sekadar
sumbangan kepada sebuah program, tetapi
merupakan satu pelaburan strategik dalam
pembangunan generasi masa hadapan negara,
di samping memperkukuh keterlihatan jenama

dalam ekosistem pendidikan MARA yang luas.



Ucapan penghargaan juga saya tujukan kepada
MUAFAKAT  MARA Malaysia, Bahagian
Pendidikan Menengah dan Bahagian Pendidikan
Tinggli MARA, serta seluruh warga kerja dan urus
setia yang telah bertungkus-lumus menjayakan

program ini.

Sesungguhnya, kejayaan ini adalah hasil daripada
sinergi, komitmen dan semangat muafakat yang

tinggi antara semua pihak.
Hadirin sekalian,

Saya amat berharap agar pertandingan ini akan
menjadi platform berterusan dalam membentuk
pelajar yang bukan sahaja berilmu, tetapi juga

mempunyai:

. Keberanian untuk bersuara
. Keupayaan berfikir secara kritis

. Keyakinan untuk memimpin



Inilah takeaway utama yang kita ingin capai —
melahirkan generasi yang bukan sahaja cemerlang,
tetapi mampu membawa perubahan dan

mencorakkan masa depan negara.

Akhir kata, saya merakamkan setinggi-tinggi
penghargaan kepada semua pihak dan berharap
agar kerjasama strategik seperti ini akan terus

diperkukuh pada masa hadapan.

Dengan lafaz Bismillahirrahmanirranim, saya
dengan ini melancarkan Pertandingan Pidato
Piala Pengerusi MARA 2026.

“Jika hari ini kita melahirkan keberanian untuk
bersuara, esok kita akan menyaksikan lahirnya
pemimpin yang berani mengubah masa depan

negara.”

Sekian, terima kasih.



Wabillahi taufig walhidayah, wassalamualaikum

warahmatullahi wabarakatuh.



